
1 

 

Бо фармоиши Ваколатдор 
оид ба њуќуќи инсон дар 
Љумњурии Тољикистон 

аз «04» октябри  
соли 2016 №114 
тасдиќ шудааст 

 
 

Низомномаи 
Дастгоњи марказии маќомоти Ваколатдор оид ба њуќуќи инсон дар 

Љумњурии Тољикистон 
 

Боби 1. Муќаррароти умумї 
1.1. Низомномаи Дастгоњи марказии маќомоти Ваколатдор оид ба 

њуќуќи инсон дар Љумњурии Тољикистон (минбаъд – Низомнома) дар 

асоси Конститутсияи Љумњурии Тољикистон, Ќонуни Ҷумњурии 

Тоҷикистон «Дар бораи Ваколатдор оид ба њуќуќи инсон дар Ҷумњурии 

Тоҷикистон» ва дигар санадњои меъёрии њуќуќии Ҷумњурии Тоҷикистон 
тањия гардида, вазъи њуќуќї, ташкилї, сохтор, вазифањо, функсияњо,  ва 
тартиби фаъолияти Дастгоњи марказии Ваколатдор оид ба њуќуќи инсон 
дар Љумњурии Тољикистонро (минбаъд-Дастгоњи марказї) муайян 
намуда, тартиби таъмини фаъолияти Ваколатдор оид ба њуќуќи инсон 
дар Љумњурии Тољикистон (минбаъд - ВЊИ) ва Ваколатдор оид ба 
њуќуќи кўдак дар Љумњурии Тољикистонро (минбаъд - ВЊК) танзим 
менамояд.  

1.2. Дастгоњи марказї дар фаъолияти худ Конститутсияи Љумњурии 
Тољикистон, санадњои меъёрии њуќуќии байналмилалие, ки Тољикистон 
онњоро эътироф намудааст, ќонунњои конститутсионї, кодексњо, 

ќонунњои Љумњурии Тољикистон, ќарорњои якҷояи Маҷлиси миллї ва 

Маҷлиси намояндагони Маҷлиси Олии Ҷумњурии Тоҷикистон, фармону 

амрњои Президенти Ҷумњурии Тоҷикистон, ќарору фармоишњои 

Њукумати Ҷумњурии Тоҷикистон, инчунин Низомномаи мазкурро ба асос 
ва роњбарї мегирад.  

1.3. Маблаѓгузории Дастгоњи марказї аз њисоби маблаѓњои 

ҷумњуриявї, ки дар Буҷети давлатии давлатии Ҷумњурии Тоҷикистон 
барои соли дахлдор дар сатри алоњида барои маќомоти ВЊИ нишон 
дода мешавад, инчунин маблаѓњои тибќи тартиби муќаррарнамудаи 

санадњои меъёрии њуќуќии Ҷумњурии Тоҷикистон воридшаванда, сурат 
мегирад. 

 
Боби 2. Сохтор ва тартиби ташкили Дастгоњи марказї 

2.1. Низомномаи Дастгоњи марказї ва дигар санадњое, ки фаъолияти 
Дастгоњи марказиро танзим менамоянд, инчунин сохтор ва басти 
воњидњои кориро дар доираи лимити шумораи хизматчиёни давлатї, ки 

Президенти Ҷумњурии Тоҷикистон муќаррар намудааст, ВЊИ тасдиќ 
мекунад. 

2.2. Дастгоњи марказї аз Роњбари Дастгоњ, воњидњои сохторї ва 
мутахассисон иборат мебошад. 

2.3. Ба фаъолияти Дастгоњи марказї бевосита Роњбари Дастгоњ 
роњбарї менамояд. Дар мавриди муваќќатан њузур надоштани Роњбари 
Дастгоњ вазифањои ў бо фармони ВЊИ ба зиммаи яке аз сардорони 
шуъбањои Дастгоњи марказї гузошта мешавад. 

2.4. Роњбари Дастгоњ ва кормандони Дастгоњи марказї тибќи 

талаботи Ќонуни Ҷумњурии Тоҷикистон «Дар бораи хизмати давлатї» ва 
санадњои меъёрии њуќуќии соњаи хизмати давлатї аз љониби ВЊИ ба 
вазифа таъин ва аз вазифа озод карда мешаванд. 

2.5. Бастани шартномаи (ќарордоди) мењнатї бо хизматчиёни 
давлатї ва кормандони њайати техникї ва хизматрасон тибќи тартиби 

муќаррарнамудаи ќонунгузории Ҷумњурии Тоҷикистон анҷом дода 
мешавад. 

2.6.Шартњои пардохти музди мењнат, суѓуртаи иҷтимої, таъминотї 

моддию техникї, тиббї, иҷтимоию маишї, нафаќа ва таъминоти дигари 
хизматчиёни давлатї, кормандони њайати техникї ва хизматрасони 

Дастгоњи марказї бо тартиби пешбининамудаи ќонунгузории Ҷумњурии 

Тоҷикистон амалї мегарданд. 
2.7. Бо гузаштани муњлати ваколати ВЊИ, инчунин дар мавридњои 

пеш аз муњлат ќатъ гардидани ваколати ў ва таъини Ваколатдори нав 
фаъолияти Дастгоњи марказї ќатъ намегардад. 
 

Боби 3. Вазифањо ва функсияњои асосии Дастгоњи марказї 
3.1. Маќсади асосии Дастгоњи марказї таъмини фаъолияти њуќуќї, 

ташкилї, илмию тањлилї, иттилоотию ахборотї ва дигар намудњои 
фаъолияти ВЊИ ва ВЊК мебошад, ки дар Конститутсияи Љумњурии 
Тољикистон, Ќонуни Љумњурии Тољикистон «Дар бораи Ваколатдор оид 
ба њуќуќи инсон дар Љумњурии Тољикистон» ва дигар санадњои меъёрии 
њуќуќии Љумњурии Тољикистон пешбинї гардидаанд. 

3.2. Вазифањои асосии Дастгоњи марказї аз инњо иборатанд: 
а) фароњам овардани шароит барои кори самарабахши ВЊИ ва ВЊК 

бо маќсади: 
- таќвияти кафолатњои конститутсионии њимояи давлатии њуќуќ ва 

озодињои инсон; 
- пурра амалї намудани њуќуќ ва озодињои инсон, барќарор 

намудани њуќуќњои вайроншуда;   
- таъмини риоя ва эњтироми њуќуќ ва озодињои инсон аз тарафи 

маќомоти њокимияти давлатї, маќомоти худидоракунии мањаллї ва 
шахсони мансабдори корхонањо, муассисањо ва ташкилотњо, сарфи назар 
аз шакли ташкилию њуќуќиашон; 

б) таъмини њамкории ВЊИ ва ВЊК бо Дастгоњи иљроияи 
Президенти Љумњурии Тољикистон, Маљлиси миллї ва Маљлиси 
намояндагони Маљлиси Олии Љумњурии Тољикистон, маќомоти 
њокимияти давлатї, маќомоти худидоракунии мањаллї, шахсони 

мансабдор, маќомоти њифзи њуќуќ ва маќомот судї оид ба масъалањои 
риоя, њимоя ва пешрафти њуќуќ ва озодињои инсон; 

в) таъмини њамкории ВЊИ ва ВЊК бо созмонњои љамъиятии 
њуќуќњимоякунанда ва дигар ташкилоту сохторњои љомеаи шањрвандї; 

г) таъмини фаъолияти тањлилии ВЊИ ва ВЊК, аз љумла њангоми 
тайёр намудани маърўзањои њарсола ва махсуси ВЊИ ва ВЊК дар соњаи 
њуќуќ ва озодињои инсон; 

д) таъмини кор бо мурољиатњои шањрвандони Тољикистон, 
шањрвандони хориљї ва шахсони бешањрванд (минбаъд – 
мурољиаткунандагон), ки ба суроѓаи ВЊИ ва ВЊК ворид шудаанд, тибќи 
Дастурамали тартиби баррасии мурољиатњои шањрвандон; 

е) роњбарї ба фаъолияти Намояндагињо ва Ќабулгоњњои љамъиятии 
ВЊИ дар ВМКБ, вилоятњо, шањрњо ва ноњияњо тибќи Низомномаи 
Намояндагињо ва Низомномаи Ќабулгоњњои љамъиятии ВЊИ; 

ж) баланд бардоштани маърифатнокии шањрвандон ва ба онњо 
фањмондани њуќуќ ва озодињои инсон, инчунин шаклу воситањои њифзи 
онњо;  

з) тањияи лоињаи хулосањо ва таклифњо оид ба такмили ќонунгузорї 
дар бораи њуќуќ ва озодињои инсон; 

и) бо маводи тањлилї-иттилоотї, маълумотдињї ва маводи дигар 
таъмин намудани ВЊИ ва ВЊК; 

л) ташкили инъикоси фаъолияти ВЊИ ва ВЊК дар воситањои ахбори 
омма; 

м) ба роњ мондани таъминоти кадрї, молиявї ва моддию техникии 
фаъолияти ВЊИ ва ВЊК. 

3.3. Дастгоњи марказї барои иљрои маќсаду вазифањои худ корњои 
зеринро амалї менамояд: 

дар самти таъмини фаъолияти ВЊИ ва ВЊК оид ба масъалањои 
њуќуќї, њифзи њуќуќ ва озодињои инсон: 

- тањлили ќонунгузории Љумњурии Тољикистон ва тањияи 
пешнињодоти мушаххас оид ба такмили ќонунгузорї дар соњаи њуќуќ ва 
озодињои инсон; 

- тањияи лоињаи санадњои дахлдор оид ба ворид намудани таѓйиру 
иловањо ба ќонунњо ва санадњои дигари њуќуќї вобаста ба њуќуќ ва 
озодињои инсон; 

- тањияи хулосањо ба лоињаи ќонунњое, ки барои мувофиќа ба ВЊИ 
ва ВЊК ворид гардидаанд; 

- тањияи пешнињодњо вобаста ба њамроњшавї ба (ба имзо расонидан, 
њамроњ шудан) шартномањои байналмилалие, ки ба њуќуќ ва озодињои 
инсон дахл доранд; 

- тањияи дархости ВЊИ ва ВЊК барои Суди конститутсионии 
Љумњурии Тољикистон дар бораи муайян кардани ба Конститутсияи 
Љумњурии Тољикистон мутобиќат кардани ќонунњо ва санадњои дигари 
меъёрии њуќуќие, ки ба њуќуќ ва озодињои инсон дахл доранд; 

- тањия намудани дархости ВЊИ ва ВЊК барои мурољиат ба 
Маљлиси намояндагони Маљлиси Олии Љумњурии Тољикистон дар бораи 
тафсири расмии ќонунњои ќабулнамудаи он; 

- ташкили ќабули шањрвандон аз љониби ВЊИ ва ВЊК ва 
кормандони Дастгоњи марказї; 

- баррасии пешакї ва омодасозии лоињаи хулосањо доир ба 
мурољиатњои шањрвандон, ки ба номи ВЊИ ва ВЊК ворид шудаанд, 
бањисобгирї ва баќайдгирии онњо; 

- санљиши мурољиатњои алоњидаи шањрвандон бо супориши ВЊИ ва 
ВЊК, тайёр кардани маълумот оид ба натиљањои санљиш. 

Дар самти фаъолияти иттилоотї-тањлилии ВЊИ ва ВЊК: 
- сари ваќт ва босифат омода кардани њамаи маводњои зарурии 

тањлилї, оморї ва ташкилию техникї барои аз љониби ВЊИ ва ВЊК 
пешнињод намудани маърўзањои њарсола ва маърўзањои махсус. Кори 
тањлилї дар асоси андешањои мутамаддину муосир дар бораи њуќуќ ва 
озодињои инсон, дар бораи воситањои њимояи онњо сурат гирифта, ба 
дурнамои пешрафти њуќуќ ва озодињои инсон дар мамлакат равона 
мегардад;  

- мониторинги вазъи њуќуќ ва озодињои инсон дар Љумњурии 
Тољикистон; 

- тањия кардани маълумоти расмї дар бораи кори ВЊИ ва ВЊК, 
ташкил ва гузарондани нишастњои матбуотї ва вохўрињои ВЊИ ва ВЊК 
бо намояндагони воситањои ахбори омма оид ба масъалањои фаъолияти 
ВЊИ ва ВЊК; 

- дастгирї ва тањкими робитаю њамкорињо бо маќомоти давлатї, 
маќомоти худидоракунии мањаллї, созмонњои ѓайридавлатї ва 
байналмилалї; 

- ташкили хазинаи махсуси адабиёт дар соњаи њуќуќи инсон. 
Дар самти таъминоти ташкилию техникї, молиявию хољагї ва 

таъминоти дигари фаъолияти ВЊИ ва ВЊК: 
- воќиф гардондани кормандони Дастгоњи марказї аз таѓйиру 

иловањо ба санадњои меъёрии њуќуќии Љумњурии Тољикистон; 
- таъминоти ташкилию молиявии мониторингњо ва фаъолияти 

санљишї, ки кормандони Дастгоњи марказї мегузаронанд. 
 

Боби 4. Воњидњои сохтории Дастгоњи марказї 
4.1. Воњидњои сохтории Дастгоњи марказї аз шуъбањо ва бахшњо 

иборат буда, фаъолияти худро дар њамкории байнињамдигарї ба амал 
мебароранд. 

4.2. Шуъбањо ва бахшњо барои мусоидат намудан ба амалисозии 
ваколатњои ВЊИ ва ВЊК, ки бо ќонунњо ва дигар санадњои меъёрии 
њуќуќии Љумњурии Тољикистон пешбинї гардидаанд, созмон меёбанд. 

Шуъбањои Дастгоњи марказї (минбаъд – шуъбањо) ва бахшњои 
Дастгоњи марказї (минбаъд – бахшњо) вазифањои худро тибќи њамин 
Низомнома ва низомномањои худ ба амал мебароранд. 

Дар Дастгоњи марказї шуъбањо ва бахшњои зерин ташкил карда 
шудаанд: 

- шуъбаи њифзи давлатии њуќуќњои шањрвандї ва сиёсї; 
- шуъбаи њифзи давлатии њуќуќњои иќтисодї, иљтимої ва фарњангї; 
- шуъбаи њифзи давлатии њуќуќњои кўдак; 
- шуъбаи ташкилї, иттилоотї ва тањлилї; 
- бахши умумї ва хизмати давлатї; 
- бахши молиявї-хољагї. 
ВЊИ метавонад тибќи ќонунгузории амалкунандаи Љумњурии 

Тољикистон шуъбањо ва бахшњои дигарро дар доираи маблаѓњои 

ҷудошуда ташкил намояд. 
Ба кори шуъба бевосита сардори шуъба роњбарї мекунад. Ба кори 

бахш бевосита мудири бахш роњбарї менамояд. 
4.3. Вазифањои асосии шуъбањо ва бахшњо аз фароњам овардани 

шароит барои кори пурмањсули ВЊИ ва ВЊК, ки ба амалисозии 
ваколатњои онњо оид ба њифзи њуќуќ ва озодињои инсон, инчунин ба 
пешгирии вайрон кардани њуќуќ ва озодињои инсон ва/ё мусоидат ба 
барќарор намудани онњо равона гардидаанд, иборат мебошад. 

4.4. Шуъбањо ва бахшњо бо маќсади иљрои вазифањои ба зиммашон 
гузошташуда: 

- мурољиатњои хаттї ва шифоњии шањрвандонро баррасї менамоянд 
ва ба њаллу фасли онњо дар маќомоти давлатї назорат мекунанд; 

- дар тайёр кардани лоињањои санадњои меъёрии њуќуќии Љумњурии 
Тољикистон ширкат варзида, ба лоињаи санадњои меъёрии њуќуќї хулоса 
омода мекунанд; 

- оид ба вазъи њуќуќњои инсон бо супориши роњбарият дар ҷойњо 

омӯзиш, санҷиш ва мониторинг мегузаронанд; 

- дар самтњои дахлдори фаъолият корњои иттилоотониро анҷом 
дода, дар баланд бардоштани маърифтнокии ањолї оид ба њуќуќи инсон 
мусоидат менамоянд; 

- ҷараёни иҷрои уњдадорињои байналмилалии Тољикистонро дар 
соњаи њуќуќ ва озодињои инсон мавриди тањлилу баррасї ќарор дода, 

ҷињати онњо таклифу тавсияњо пешнињод менамоянд; 
- ба шањрвандон маслињатњои њуќуќї ва ёрии амалї мерасонанд; 

- корњои анљомдодашударо мавриди тањлил ќарор дода, аз натиҷаи 
онњо њисоботњо (моњона, семоња, нимсола ва солона), маълумотномањо 
ва гузоришњоро омода мекунанд; 

- бо супориши ВЊИ ва ВЊК маводњоро барои маърўзањои њарсола 
ва махсуси ВЊИ ва ВЊК тањия менамоянд. 

4.5. Салоњияти шуъбањо ва бахшњо: 
- ба Роњбари Дастгоњ пешнињод кардани таклифњо дар бораи таѓйир 

додани њамин Низомнома ва шароитњои кор; 
- аз воњидњои сохтории Дастгоњи марказї талаб карда гирифтани 

маводу маълумотњое, ки барои иљрои вазифањои ба зиммаашон 
гузошташуда зарур мебошанд; 

- бо дастури роњбарият шиносшавї бо вазъи кор дар мањалњо оид ба 
иљрои ќонунгузорї дар бораи њифзи њуќуќ ва озодињои инсон; 

- љамъ овардани њуљљатњо, маълумотномањо ва дигар маълумотњое, 
ки барои иљрои вазифањояшон оид ба баррасии мурољиатњои 
шањрвандон зарур мебошанд; 

- шуъба ва бахшро дар кори Дастгоњи марказї оид ба баррасии 
мурољиатњо намояндагї мекунанд; 

- гузарондани тањлили доимии мурољиатњои воридгардида, ошкор 
намудани тамоюли таѓйирёбии вазъ дар ин соња, љамъбаст кардани 
натиљањои тањлили мурољиатњо ва тайёр намудани таклифу тавсияњо оид 
ба онњо; 

- иштирок кардан дар маљлису машваратњои Дастгоњи марказї; 
- пешнињод намудани таклифњо оид ба бењтар кардани кори шуъба, 

бахшњо ва Дастгоњи марказї. 
 

Боби 5. Салоњияти Роњбари Дастгоњи марказї ва роњбарони  
воњидњои сохторї 

5.1. Роњбари Дастгоњ: 
- ба Дастгоњи марказї роњбарї менамояд; 
- наќшаи кори Дастгоњи марказї, дастурамалњои мансабї ва дигар 

санадњои меъёрию њуќуќии дохилиро, ки кори Дастгоњи марказиро ба 
танзим медароранд, барои тасдиќ ба ВЊИ пешнињод мекунад; 

- оид ба сохтори Дастгоњи марказї ва воњидњои сохтории он, 
инчунин оид ба фаъолияти Дастгоњи марказї ба ВЊИ таклиф пешнињод 
менамояд; 

- фаъолияти Дастгоњи марказиро ба роњ мемонад ва барои иљрои 
вазифањои ба зиммаи Дастгоњи марказї вогузоршуда шахсан масъул 
мебошад; 

- кори воњидњои сохтории Дастгоњи марказиро њамоњанг месозад ва 
зери назорат мегирад, ба баланд бардоштани сатњи ихтисоси 
кормандони он мусоидат мекунад; 

- ба иљрои фармону фармоишњои ВЊИ назорат менамояд; 
- ба ВЊИ дар бораи ба вазифа таъин кардан ва аз вазифа озод 

намудани хизматчиёни давлатї ва кормандони техникии Дастгоњи 
марказї таклифњо пешнињод менамояд; 

- дар бораи њавасмандгардонии кормандони Дастгоњи марказї ё 
нисбати онњо татбиќ намудани чорањои интизомї аз рўи тартиби 
муќарраршуда ба ВЊИ таклифњо пешнињод мекунад; 

- њамкории Дастгоњи марказиро бо Дастгоњи иљроияи Президенти 
Љумњурии Тољикистон, Маљлиси миллї ва Маљлиси намояндагони 
Маљлиси Олии Љумњурии Тољикистон, вазорату идорањо, маќомоти 
мањаллии њокимияти давлатї, инчунин бо созмонњои ѓайридавлатї ва 
байналмилалї таъмин менамояд; 

- бо супориши ВЊИ ва ВЊК аз маќомоти њокимияти давлатї, 
маќомоти худидоракунии мањаллї ва ташкилоту муассисањои дигар, 

сарфи назар аз шакли моликияташон, дар бораи рафти иљрои санадњои 
вокуниш ва мурољиатњои ВЊИ ва ВЊК маълумот талаб карда мегирад; 

- бо супориши ВЊИ ва ВЊК тибќи њамин Низомнома вазифањои 
дигарро иљро менамояд.  

5.2. Сардори шуъба (мудири бахш): 
- ба шуъба (бахш) роњбарї менамояд; 
- ташкили бояду шояди кори кормандони шуъбаро (бахшро) таъмин 

ва назорат мекунад, оид ба бењтар намудани кори шуъба (бахш) 
таклифњо тањия месозад; 

- дар масъалањое, ки ба салоњияти шуъба (бахш) дохил мешаванд, 
назоратро љињати иљрои фармону фармоишњои ВЊИ, ВЊК ва Роњбари 
Дастгоњ ба роњ мемонад; 

- корро оид ба риояи тартиби баррасии мурољиатњои ба шуъба 
(бахш) воридгардида ташкил мекунад; 

- ба кормандони шуъба (бахш) њангоми баррасии мурољиатњо ёрї 
мерасонад; 

- сариваќт, холисона ва њаматарафа баррасї карда шудани 
мурољиатњои ба ВЊИ ва ВЊК воридгардида, ки ба вайрон намудани 
њуќуќу озодињои инсон дахл доранд ва нисбати онњо тањия намудани 
хулосањоро тибќи Ќонуни Љумњурии Тољикистон «Дар бораи 
Ваколатдор оид ба њуќуќи инсон дар Љумњурии Тољикистон», 
Дастурамали тартиби баррасии мурољиатњои шањрвандон ва санадњои 
дигари меъёрии њуќуќии Љумњурии Тољикистон зери назорат мегирад; 

- ба шањрвандон оид ба масъалањои њуќуќие, ки ба салоњияти шуъба 
(бахш) дахл доранд, машваратњо медињад; 

- мурољиатњое, ки назорати махсусро талаб мекунанд, инчунин дар 
мавридњои мураккаб будани парванда назорати онро ба зиммаи худ 
мегирад; 

- маводу њуљљатњои заруриро оид ба масъалањое, ки бояд дар рафти 
баррасии мурољиатњо дар маќомоти давлатї, маќомоти худидоракунии 
мањаллї, корхонањо, ташкилотњо ва муассисањо, иттињодияњои љамъиятї 
ва ѓайра маълум карда шаванд, тайёр мекунад ва бо имзои ВЊИ ё ВЊК 
мефиристад; 

- ба кори тањлил ва љамъбаст намудани натиљањои баррасии 
мурољиатњои шањрвандон роњбарї мекунад; 

- тартиби муќарраршудаи баќайдгирї ва ба бойгонї супурдани 
мурољиатњои аз назорат гирифташударо амалї менамояд; 

- дар тайёр кардани маърўзањои солона ва махсус дар бораи вазъи 
њуќуќ ва озодињои инсон дар Љумњурии Тољикистон, дар бораи такмили 
ќонунгузорї ва амалияи татбиќи онњо оид ба њимояи њуќуќ ва озодињои 
инсон, инчунин дар тартиб додани маводњо барои васоити ахбори омма 
иштирок мекунад; 

- фармонњо ва фармоишњои роњбариятро, ки дар доираи салоњияти 
онњо содир шудаанд, иљро мекунад. Дар мавриди гирифтани фармон ва 
фармоишњое, ки бо ќонун мухолифат мекунанд, сардори шуъба (мудири 
бахш) вазифадор аст, ки меъёрњои ќонунро ба роњбарї гирад; 

- роњбариятро аз њодисањои вайрон карда шудани ќонунгузории 
Љумњурии Тољикистон, ки ба вай маълум гардидааст, фавран воќиф 
мегардонад; 

- вазифањои кормандони шуъбаро (бахшро) тибќи тартиби 
муќарраргардида зери назорат мегирад; 

- дар бораи такмили ќонунгузории Љумњурии Тољикистон оид ба 
њуќуќ ва озодињои инсон таклифњо тайёр намуда, барои баррасї ба ВЊИ 
ва ВЊК пешнињод мекунад. 

 
Боби 6. Њуќуќу уњдадорињои кормандони Дастгоњи марказї 

6.1. Дар Дастгоњи марказї мансабњо тибќи Фењристи мансабњои 
давлатии Љумњурии Тољикистон муќаррар карда мешаванд. Номгўи 
њайати техникї ва хизматрасонии Дастгоњи марказї аз рўи љадвали 
штатї муайян карда мешавад. 

6.2. Корманди Дастгоњи марказї аз рўи шартњои пардохти музди 
мењнат, таъминоти иљтимоию маишї, тиббї ва моддї бо категорияњои 
дахлдори кормандони Дастгоњи марказии Маљлиси миллї ва Маљлиси 
намояндагони Маљлиси Олии Љумњурии Тољикистон баробар мебошанд. 

6.3. Кормандони Дастгоњи марказї вазифадоранд, ки корњои 
супурдашударо сариваќт ва босифат иљро намоянд. 

6.4. Кормандони Дастгоњи марказї њуќуќ доранд: 
- дар маљлисњои назди ВЊИ, ВЊК ва Роњбари Дастгоњ њангоми 

баррасии масъалањое, ки дар тайёр намудани онњо ширкат варзидаанд, 
иштирок кунанд; 

- ба роњбарият пешнињод ирсол намоянд; 

- бо тартиби муќарраргардида ба иҷрои вазифањое, ки ба зиммаи 

воњидњои сохторї вогузошта шудааст, аз ҷумла гузаронидани 

мониторинг, санҷиш, ҷамъбастињо ҷалб карда шаванд. 
6.5. Кормандони Дастгоњи марказї инчунин дорои дигар њуќуќњое 

мебошанд, ки дар Конститутсияи Љумњурии Тољикистон, Ќонуни 
Љумњурии Тољикистон «Дар бораи хизмати давлатї» ва дигар 
ќонунгузории Љумњурии Тољикистон, њамин Низомнома, дастурамалњои 
мансабї, инчунин ќоидањои тартиботи дохилї пешбинї гардидаанд. 

6.6. Кормандони Дастгоњи марказї њуќуќ надоранд: 
- бо фаъолияти дигари музднок машѓул шаванд, ба истиснои 

фаъолияти эљодї, илмї ва омўзгорї дар ваќтњои фориѓ аз кори асосї; 
- бо фаъолияти соњибкорї машѓул шаванд;  
- оид ба парвандањои шахсони сеюм намоянда бошанд; 
- сирри давлатї, хизматї, инчунин маълумотњоеро, ки ба њаёт, 

номусу шарафи шањрвандон дахл дошта, ба онњо бинобар иљро 
намудани ваколатњои хизматиашон маълум гаштаанд, фош кунанд. 

6.7. Кормандони Дастгоњи марказї, ба истиснои њайати техникї ва 
хизматрасон, хизматчиёни давлатї мебошанд. Кормандони Дастгоњи 
марказї дар доираи салоњияти муайяннамудаи ќонунгузории Љумњурии 
Тољикистон, њамин Низомнома ва дигар санадњои дахлдор дар 
муносибатњо бо маќомоти давлатї, созмонњои љамъиятї ва 

байналмилалї ва шањрвандон намояндагони маќомоти ВЊИ ба шумор 
мераванд. 

6.8. Ба кормандони Дастгоњи марказї додани рухсатињо ва 
давомнокии онњо тибќи ќонунгузории Љумњурии Тољикистон муайян 
карда мешавад. 

6.9. Масъалањои фаъолияти кормандони Дастгоњи марказї, ки бо 
њамин Низомнома танзим нагардидаанд, дар дастурамалњои мансабї 
муайян карда мешаванд. 

6.10. Њангоми ќатъ гардидани фаъолияти хизматї кормандони 
Дастгоњи марказї шањодатномаи хизматї, инчунин њамаи њуљљатњоеро, 
ва дигар ашёю маводњоро бо тартиби дахлдор месупоранд. 

 
Боби 7. Муќаррароти хотимавї 

7.1. Таѓйироту иловањо ба Низомномаи Дастгоњи марказї бо 
пешнињоди Роњбари Дастгоњи ВЊИ бо фармоиши ВЊИ ворид карда 
мешаванд. 

7.2. Азнавташкилдињї ва барњам додани Дастгоњи марказї тибќи 
тартиби муќаррарнамудаи ќонунгузории Љумњурии Тољикистон сурат 
мегирад. 


